
Your paragraph text

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

AKU PEMINAT ANIME
Norlina Mohd Zain

Aku seorang peminat anime. Ramai orang beranggapan anime hanyalah kartun

dari negara Jepun yang dibuat untuk hiburan semata-mata. Tetapi bagi aku,

anime lebih daripada itu. Ia adalah cermin kehidupan yang penuh dengan

pengajaran, nilai murni, dan semangat yang kadangkala tidak kita temui dalam

dunia nyata.

Aku masih ingat, kali pertama aku menonton Naruto. Pada awalnya, aku hanya

kagum dengan aksi pertarungan dan jalan cerita yang mendebarkan. Namun,

semakin lama aku mengikuti kisahnya, aku tersentuh dengan semangat

perjuangan Naruto Uzumaki. Walaupun dia dipandang hina dan sering

disisihkan, dia tidak pernah berhenti mengejar impiannya untuk menjadi Hokage.

Dari Naruto, aku belajar bahawa selagi kita tidak berputus asa, satu hari nanti

usaha kita pasti akan membuahkan hasil.

Anime juga banyak mengajar aku tentang kasih sayang keluarga. Dalam

Fullmetal Alchemist: Brotherhood, kisah Edward dan Alphonse Elric benar-benar

menyentuh hati. Mereka sanggup menempuh pelbagai bahaya demi

menyelamatkan satu sama lain. Hubungan adik-beradik yang begitu erat

membuat aku lebih menghargai keluargaku sendiri. 

Anime lain yang membuat aku tersentuh ialah Demon Slayer (Kimetsu no Yaiba).

Kisah Tanjiro yang sanggup mempertaruhkan nyawa demi menyelamatkan

adiknya, Nezuko, benar-benar menggambarkan kasih sayang dan pengorbanan.

Ia mengingatkan aku bahawa keluarga adalah anugerah terbesar dalam hidup.

Selain keluarga, anime juga mengajar aku tentang erti sahabat sejati. Dalam One

Piece, Luffy dan rakan-rakannya mengembara bersama-sama, menghadapi musuh

yang kuat, dan sanggup berkorban demi persahabatan. Aku sedar, sahabat sejati

bukan sekadar teman ketawa, tetapi juga mereka yang tetap berdiri bersama kita di

saat kita jatuh.

Tidak ketinggalan, semangat berpasukan juga terserlah dalam anime sukan seperti

Haikyuu!!. Setiap pemain dalam pasukan bola tampar Karasuno mempunyai

peranan penting. Mereka tidak mungkin mencapai kemenangan jika hanya

bergantung kepada seorang individu. Dari sini aku belajar bahawa kejayaan datang

daripada Kerjasama berpasukan, bukannya usaha seorang sahaja.

Bagi aku, anime bukan sekadar hiburan di skrin. Setiap jalan cerita membawa mesej

yang mampu menyentuh hati. Ia memberi inspirasi untuk aku menjadi lebih kuat,

lebih menghargai keluarga, menghargai persahabatan, dan gigih berusaha

mencapai sesuatu impian. Aku bangga menjadi peminat anime. Kerana setiap

episod yang aku tonton bukan hanya membawa senyuman, tetapi juga menyemai

semangat perjuangan dalam diri aku. Dan itulah sebabnya aku akan terus menonton

anime kerana di situ aku menemui pengajaran tentang kehidupan yang sebenar.

670


